
Environmental Registry of Ontario proposal template 

ERO number: 019-2684 Notice type: Act 

Target posting date: November 30, 2020 

Comment period:  45 days 

 

ᑲᔭᓂᒧᒋᑌᐠ ᑲᐃᐧᐊᐣᑕᓯᓇᐦᐃᑲᑌᑭᐣ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 

ᒪᓯᓇᐦᐃᑲᐣ ᑲᑭᐅᔑᑐᐨ ᑲᑎᐯᑕᐠ 

ᐁᒥ ᐢᒪᕑᐟ, ᐊᓄᑭᐃᐧᐣ ᒥᓇ ᐅᓇᒋᑫᐃᐧᐣ ᑲᐱᒧᑐᐨ, ᐊᐧᓴ ᑭᐁᐧᑎᓄᐠ ᐱᒧᒋᑫᐃᐧᐣ 

ᐃᑭᑐᐃᐧᓇᐣ ᑲᐱᒥᓇᓇᑲᒋᑐᐊᐧᐨ 

ᓫᐃᓴ ᐁᑎ, ᑲᓂᑲᓂᐡᑲᒪᑫᐨ ᐊᓄᑭᐃᐧᓂᐠ ᐅᑭᑭᓄᐡᑲᒪᑫ 

ᓫᐁᐢᓫᐃ ᐦᐁᓫ, ᐊᓂᔑᓂᓂᐊᐧᐠ ᑲᐅᒋ ᐃᐧᑕᓄᑭᒥᑕᐧ ᑲᓂᑲᓂᐡᑲᒪᑫᐨ 

ᐅᓇᑯᓂᑲᐣ  

ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 

ᑭᑭᓇᐊᐧᒋ ᐃᑭᑐᐃᐧᓇᐣ 

ᐊᐧᓴ ᑭᐁᐧᑎᓄᐠ, ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ, ᐊᓂᔑᓂᓂᐊᐧᐠ, ᐊᓂᔑᓂᓂᐃᐧ ᑕᓇᐱᐃᐧᓇᐣ, ᐊᐦᑭ 

ᑫᐃᓇᐸᑕᐠ ᐅᓇᒋᑫᐃᐧᐣ, ᑲᑲᓇᐁᐧᑕᑲᐧᑭᐣ ᑲᐃᔑᑕᑎᐸᐦᐊᑲᑌᐠ ᐊᐦᑭ, ᒪᓇᑎᑫᐧᐃᐧᐣ, ᐊᓯᓂᑫᐃᐧᐣ, ᑲᑕᓇᓄᑲᑌᐠ 

ᓇᓇᑕᐊᐧᓯᓂᑫᐃᐧᐣ  

ᑲᑲᑫᐧᑌᐧᓇᓄᐊᐧᐠ ᑫᑯᓇᐣ ᑭᑭᓇᐊᐧᒋ ᐃᐧᐣᒋᑫᐃᐧᓇᐣ 

ᓂᑭᑲᑫᐧᑌᐧᒥᐣ ᒋᑭᐊᐣᒋᒋᑲᑌᑭᐸᐣ ᐅᐣᑌᕑᐃᔪ ᑲᑭᐅᓇᑌᑭᐸᐣ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 ᒋᑭᐁᐧᐅᓇᐸᒋᑲᑌᐠ 

ᐅᓇᑯᓂᑲᐣ, ᐯᑭᐡ ᐯᔑᑲᐧᐣ ᒋᓇᑌᐠ ᒋᐅᐣᒋᑕᒪᑫᒪᑲᐠ ᒋᒪᒪᐃᐧ ᐊᐸᒋᑐᐊᐧᐨ ᑲᑭᓇ ᐊᓂᔑᓂᓂᐊᐧᐠ ᑲᔭᐊᐧᐨ ᐊᐧᓴ ᑭᐁᐧᑎᓄᐠ 

ᐅᐁᐧᓂ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂ  

ᑲᐊᐧᐃᐧᐣᒋᑫᒪᑲᐠ ᑲᑭᑲᑫᐧᑌᓇᓄᐊᐧᐠ ᐊᐣᒋᒋᑫᐃᐧᐣ  

ᐅᐣᑌᕑᐃᔪ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ  

ᐅᐣᑌᕑᐃᔪ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 ᑭᒪᒋᐅᓇᔓᐁᐧᐃᐧᓂᐊᐧᐣ ᑲᐅᐡᑭᔭᑭᐊᐧᐠ 31, 2011. ᐅᐁᐧ ᑲᑭᐅᒋᐅᓇᒋᑲᑌᐠ 

ᐅᓇᑯᓂᑲᐣ ᒋᐅᒋᑕᒪᑫᒪᑲᐠ ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᒋᒪᒋᒋᑲᑌᐠ ᐊᐧᓴ ᑭᐁᐧᑎᓄᐠ:   

• ᒋᐅᒋ ᒪᒪᐃᐧ ᐅᓇᒋᑫᐊᐧᐨ ᐊᓂᔑᓂᓂᐊᐧᐠ ᒥᓇ ᐅᐣᑌᕑᐃᔪ ᐅᑭᒪᐅᐣ;  

• ᒋᐅᒋ ᐃᐧᒋᒋᑲᑌᑭᐣ ᐊᐦᑭ, ᐱᒪᑎᓯᐃᐧᓂᐠ, ᔓᓂᔭᐃᐧᑫᑯᓇᐣ ᑲᓇᐊᐧᐸᒋᑫᐃᐧᓇᐣ ᐃᒪ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ 

ᑫᐱᒥᐊᐸᒋᑐᐊᐧᐨ ᐊᐃᐧᔭᐠ ᐅᐣᑌᕑᐃᔪ ᑲᔭᐊᐧᐨ; ᐁᑲᐧ ᒥᓇ  

• ᑲᐯᐦᐃ ᑕᐱᒥᓂᔕᐦᐃᑲᑌ ᒋᓂᓯᑕᐃᐧᓂᑲᑌᐠ ᒥᓇ ᒋᑭᑭᓇᐊᐧᑌᑕᑯᒋᑲᑌᐠ ᐁᑕᑲᓂᐠ ᐊᓂᔑᓂᓂ ᐅᑐᑭᒪᐃᐧ 

ᐊᔓᑕᒪᑯᐃᐧᓇᐣ ᑲᒪᓯᓇᐦᐃᑲᑌᐠ ᐸᑫᐱᐦᐃᑲᓂᐠ 35 ᑲᓇᑕ ᑭᒋᐅᓇᔓᐁᐧᐃᐧᓂᐠ, 1982, ᐊᔑᐨ ᐁᐃᓇᑌᐠ ᓂᔭᑲᓇ 

ᒋᐃᐧᐣᑕᒪᐃᐧᑕᐧ.  



ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ 

ᓂᑲᑫᐧᑌᐧᒥᐣ ᒋᐊᒋᒋᑲᑌᑭᐣ ᑫᑯᓇᐣ ᐃᒪ ᐊᐧᓴ ᑭᐁᐧᑎᓄᐠ ᐅᓇᑯᓂᑲᓂᐠ, ᑭᐡᐱᐣ ᒋᑭᔕᐳᓂᑲᑌᑲᐧᐸᐣ: 

• ᒋᒥᓇᐧᒋᑲᑌᑭᐣ ᓇᐣᑕ ᒋᑲᓯᐱᐦᐃᑲᑌᑭᐣ ᑲᑭᐅᓇᓯᓇᐦᐃᑲᑌᑲᐧᐸᐣ ᑲᐃᓀᒋᑲᑌᐠ ᒋᓇᑲᐡᑭᑫᒪᑲᐠ ᐃᒪ ᐊᓄᑭ ᒪᒋᑕᐃᐧᓂᐠ 

• ᓇᐊᐧᐨ ᑕᐅᒋᐁᐧᐣᒋᓭᐸᐣ ᒋᒪᒪᐃᐧ ᐊᔭᒥᐦᐃᑎᐊᐧᐨ ᐅᐣᑌᕑᐃᔪ ᐅᑭᒪᐅᐣ ᒥᓇ ᐊᐧᓴ ᑭᐁᐧᑎᓄᐠ ᐊᓂᔑᓂᓂᐊᐧᐠ ᐃᐁᐧᓂ 

ᐅᒋ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂ 

ᑲᐃᐧᐊᐣᒋᒋᑲᑌᑭᐣ ᑫᑯᓇᐣ ᐊᔑᐨ ᐅᓀᐧᓂᐊᐧᐣ: 

1. ᑲᐧᐃᐧᔭᐣᑕᓯᓇᐦᐃᑲᑌᑭᐣ ᑲᓂᒪᓯᓇᐦᐃᑲᑌᑭᐣ ᐃᒪ ᐅᓇᑯᓂᑲᓂᐠ: 

ᐃᐧᐊᐧᐸᑕᒪᐣ ᑲᐃᐧᔭᐣᑕᓯᓇᐦᐃᑲᑌᑭᐣ ᐅᓀᐧᓂᐊᐧᐣ ᑲᐸᐸᑫᐱᐦᐃᑲᑌᑭᐣ ᒪᒪᔭᑦ ᑲᐃᔑᐊᐧᐃᐧᒋᑫᒪᑲᑭᐣ, ᐃᓇᐱᐣ ᒪᓯᓇᐦᐃᑲᓂᐠ 

ᑲᐊᔑᑌᑭᓯᐠ ᑯᑕᑭᔭᐣ ᑲᐃᔑ ᐊᐧᐃᐧᐣᒋᑫᒪᑲᑭᐣ ᐸᑫᐱᐦᐃᑲᓂᐠ ᐅᒪ ᐃᐧᐣᑕᒪᑫᐃᐧᓂᐠ. 

ᐸᑫᐱᐦᐃᑲᐣ 5 (ᑲᐃᐧᐃᓇᓄᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ) 

• ᓂᑲᑫᐧᑌᐧᒥᐣ ᒋᑲᓯᐱᐦᐃᑲᑌᐠ ᑲᐃᓇᓯᓇᐦᐃᑲᑌᐠ ᑲᒪᓇᒋᒋᑲᑌᐠ 225,000 ᑲᑲᑫ ᑭᓫᐊᐧᒥᑐᕑ ᑎᐸᐦᐊᑲᐣ ᐃᒪ ᐯᔑᑫᐧᐠ 

ᑲᑭᐅᓇᒋᑲᑌᐠ ᑲᐃᐧᐃᓇᓄᑲᑌᑭᐣ ᐁᑲᐧ ᒥᐡᑲᐧᐨ ᓇᐊᐧᐨ ᒋᑭᐃᑭᑐᒪᑲᑭᐸᐣ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐊᓂᔑᓂᓂ 

ᑲᐃᔑᑲᑭᑕᐸᒋᑐᐨ, ᐊᔑᐨ ᑲᑕᔑ ᓂᑕᐃᐧᑭᒪᑲᑭᐣ ᐱᑲᐧᑕᑲᒥᑲᐠ ᑫᑯᓇᐣ ᒥᓇ ᒋᐊᐧᐁᐧᓇᐸᒋᑲᑌᑭᐣ ᑲᐅᒋ 

ᐊᔑᒋᑲᓇᐊᐧᐸᒋᑫᒪᑲᑭᐣ ᑲᑲᓇᐁᐧᑕᑲᐧᑭᐣ ᑎᐸᐦᐊᑲᓇᐣ ᑕᓇᐱᐃᐧᓂᐠ ᑲᑭᐅᒋ ᐅᓇᐸᒋᑲᑌᑭᐣ ᐊᐦᑭ ᑫᐃᓇᐸᑕᐠ 

ᐅᓇᒋᑫᐃᓇᐣ. ᐅᐁᐧ ᑲᐃᐧᐅᒋ ᐊᒋᒋᑲᑌᐠ ᑭᐃᓇᐧᑌ ᒋᐅᒋ ᐃᐧᒋᒋᑲᑌᐠ ᒋᐅᒋᑕᒪᑫᒪᑲᐠ ᔓᓂᔭᑫᐃᐧᐣ ᑲᑭᐃᔑ 

ᐅᓇᐸᒋᑲᑌᑭᐣ ᑕᐱᑕ ᒋᐅᒋ ᑲᓇᐁᐧᒋᑲᑌᑭᐣ ᒥᓇ ᑫᑕᓇᓄᑭᓇᓄᐊᐧᐠ.  

ᐸᑫᐱᐦᐃᑲᐣ 6 (ᑲᐃᔑᐊᐧᐃᐧᒋᑕᐧᐊᐧᐨ ᐊᓂᔑᓂᓂᐊᐧᐠ) 

• ᓂᑲᑫᐧᑌᐧᒥᐣ ᐁᐃᐧᐊᔑᑎᓇᒪᐠ ᒋᒪᓯᓇᐦᐃᑲᑌᐠ ᐃᑫᐧᓂᐊᐧᐠ ᐊᓂᔑᓂᓂᐊᐧᐠ ᑫᐃᐧᓂᐊᐧ ᒋᐃᐧᒋᐦᐃᐁᐧᐊᐧᐨ 

ᑲᐃᔑᓂᓯᑕᐁᐧᑕᒧᐊᐧᐨ ᑲᐱᒥᔭᓄᑲᑌᑭᐣ ᐃᓇᓄᑭᐃᐧᓇᐣ ᐃᒪ ᐃᓀᑫ ᐊᐦᑭ ᑫᐃᓇᐸᑕᐠ ᐅᓇᒋᑲᓂᐠ. ᐅᐁᐧ 

ᐊᐣᒋᐱᐦᐃᑲᐣ ᑕᑭᐅᒋ ᓂᓯᑕᐃᐧᓂᑫᒪᑲᓄᐣ ᓇᓇᑲ ᑭᑫᑕᒪᐃᐧᓇᐣ ᒥᓇ ᓂᓯᑕᐁᐧᑕᒧᐃᐧᓇᐣ ᑲᔭᐊᐧᐨ ᐊᓂᔑᓂᓂᐊᐧᐠ 

ᒥᓇ ᑲᐃᔑᐃᐧᒋᐦᐃᐁᐧᐊᐧᐨ ᑲᐅᒋ ᒪᒪᐃᐧᔭᓄᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐣ. 

ᐸᑫᐱᐦᐃᑲᐣ 7 (ᒪᒪᐃᐧ ᑲᓇᐊᐧᐸᒋᑫᐃᐧᐣ 

• ᓂᑲᑫᐧᑌᐧᒥᐣ ᒋᑭᒥᓇᐧᒋᑲᑌᑭᐸᐣ ᐊᐊᐧᔑᒣ ᒋᓇᐦᐃᓭᓂᐠ ᐃᐧᑕᓄᑭᒥᑐᐃᐧᓂᐠ ᐊᓂᔑᓂᓂᐊᐧᐠ ᒥᓇ ᑭᒋᐅᑭᒪ ᐃᒪ ᐃᓀᑫ 

ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ ᐁᐧᑎ ᐊᐧᓴ ᑭᐁᐧᑎᓄᐠ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ. ᐅᐁᐧ ᒥᓇᐧᒋᑫᐃᐧᐣ 

ᑕᑭᐅᒋᐁᐧᐣᒋᓭᒋᑲᑌᐸᐣ ᑫᐃᔑ ᐅᓇᑌᐠ ᒪᒪᐃᐧ ᑲᓇᐊᐧᐸᒋᑫᐃᐧᐣ, ᑫᐅᒋ ᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᒥᓇ 

ᐅᐣᑌᕑᐃᔪ ᐅᑭᒪᐅᐣ, ᒥᓇ ᐁᑲ ᒋᐊᒋᓭᐠ ᑲᑭᐃᓇᐧᑌᐠ ᐅᓇᑯᓂᑲᐣ ᒥᓇ ᐃᐁᐧ ᐅᐣᒋᑕᒪᑫᐃᐧᐣ. ᑲᐃᐧᐊᐣᒋᒋᑲᑌᑭᐣ 

ᒥᓇᐧᒋᑫᐃᐧᓇᐣ ᐅᒪ ᐸᑫᐦᐃᑲᓂᐠ ᐊᔑᑕᓯᓇᐦᐃᑲᑌᐊᐧᐣ ᑫᐃᔑᐱᒥᑲᓇᐊᐧᐸᒋᑲᑌᐠ ᑲᐅᓇᓯᑕᐧ ᑫᐱᒥᐅᑲᐧᓄᑭᐊᐧᐨ 

ᓇᐣᑕ ᑫᐊᐱᑕᒪᑫᐊᐧᐨ ᑫᓂᑭᔑᑐᐊᐧᐨ ᐊᓄᑭᐃᐧᓇᐣ, ᑐᑲᐣ ᑲᐅᓀᒋᑲᑌᐠ ᐅᐡᑭ ᐅᓇᑯᓂᑲᓀᓴᐣ ᑫᐃᔑᐊᐸᑕᐠ ᐊᐦᑭ 

ᐅᓇᒋᑫᐃᐧᓂᐠ. ᐅᓀᐧᓂᐊᐧᐣ ᑲᐃᐧᐊᒋᒋᑲᑌᑭᐣ ᐃᓇᐧᑌᐊᐧᐣ ᒋᐅᒋᑕᐃᐧᓂᑫᒪᑲᐠ, ᒥᓇ ᒋᐸᔭᑌᓇᑲᐧᐠ ᐅᓇᒋᑲᑌᐠ ᒪᒪᐃᐧ 

ᑲᓇᐊᐧᐸᒋᑫᐃᐧᐣ ᒋᔑᑭᐡᑲᐃᐧᑕᐧ ᐊᓂᔑᓂᓂᐊᐧᐠ ᐅᒪ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ. 

ᐸᑫᐱᐦᐃᑲᓀᐢ 8(1) ᐊᐧᓴ ᑭᐁᐧᑎᓄᐠ ᐊᐦᑭᐃᐧ ᐅᓇᒋᑫᐃᐧᐣ ᐅᓇᐸᒋᑫᐃᐧᐣ 

• ᓂᑲᑫᐧᑌᐧᒥᐣ ᒋᒥᓇᐧᓯᓇᐦᐃᑲᑌᐠ ᐅᑲ ᒥᐡᑲᐧᐨ ᑕᑭ ᒋᐅᒋ ᑕᐃᐧᓭᓭᒋᑲᑌᐠ ᐅᓀᑕᒧᐃᐧᐣ ᑭᐡᐱᐣ ᒪᔭᑦ 

ᐃᔑᐊᐧᐁᐧᓇᒋᑲᑌᑫᐧᐣ. ᐅᐁᐧ ᐊᐣᒋᒋᑫᐃᐧᐣ ᓇᐊᐧᐨ ᑕᑭᐅᒋᐁᐧᐣᑕᐣ ᒋᐅᓀᒋᑲᑌᑭᐣ ᑯᑕᑭᔭᐣ ᑫᔭᐸᑕᑭᐣ 

ᑭᑭᓄᐦᐃᑫᐃᐧᓇᐣ ᒥᓇ ᑲᐃᐧᐣ ᓇᐣᑕ ᑕᐃᔑᐊᐧᓇᒋᑫᒪᑲᓄᐸᐣ ᐅᓇᒋᑫᐃᐧᐣ ᐊᔑᐨ ᐃᒪ ᐱᒥ ᒪᐊᐧᒋᐦᐃᐁᐧᐃᐧᓂᐠ. 

ᐸᑫᐱᐦᐃᑲᐣ 12 (ᐊᓄᑭ ᐅᓇᒋᑫᐃᐧᐣ ᑭᐡᐱᐣ ᐁᑲ ᑕᓇᐱᐃᐧᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ)  

• ᓂᑲᑫᐧᑌᐧᒥᐣ ᒋᑲᓯᐱᐦᐃᑲᑌᐠ ᐅᐁᐧ ᐸᑫᐱᐦᐃᑲᐣ. ᐅᐁᐧ ᐊᒋᒋᑫᐃᐧᐣ ᑕᐃᓯᓭ ᐅᓀᐧᓂᐊᐧᐣ ᐅᐡᑭ ᒪᒋᒋᑫᐃᐧᓇᐣ ᑲᐃᐧᐣ 

ᑕᓇᑕᐁᐧᑕᑲᐧᐣ ᐅᑐᓇᑯᓂᑲᐣ ᐅᐣᑌᕑᐃᔪ ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᓇᐣᑕ ᑭᒋᐅᑭᒪ ᑲᐅᓇᔓᐊᐧᑕᐠ ᐊᐧᓴ 



ᑭᐁᐧᑎᓄᐠ ᐅᓇᑯᓂᑲᓂ ᐁᒪᐧᔦ ᒪᒋᒋᑲᑌᐠ ᐃᒪ ᐁᑲ ᑲᐃᔑᑕᑲᐧᐠ ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ. ᐊᓄᑭ 

ᒪᒋᒋᑫᐃᐧᓇᐣ ᓇᑕᐁᐧᑕᑲᐧᓄᐣ ᒋᔕᐳᓂᑲᑌᑭᐣ ᑯᑕᐠ ᐃᒪ ᐅᓇᔓᐁᐧᐃᐧᓂᐠ. ᐅᐁᐧ ᑲᑲᑫᐧᐊᒋᒋᑌᐠ ᑕᑭᐅᒋ 

ᐃᐧᒋᐦᐃᐁᐧᒪᑲᐣ ᒋᐅᒋᓭᐠ ᔓᓂᔭᑫᐃᐧ ᒪᒋᑕᐃᐧᐣ ᐊᐧᓴ ᑭᐁᐧᑎᓄᐡ ᒋᓂᑲᑌᓂᑲᑌᐠ ᑎᐱᓇᒪᑫᐃᐧᐣ ᐃᒪ ᐊᓄᑭᐃᐧ 

ᒪᒋᒋᑫᐃᐧᓇᐣ ᐁᑲ ᑲᐃᔑᑕᑲᐧᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ.  

ᐸᑫᐱᐦᐃᑲᓀᐢ 14(5) (ᐊᓄᑭᒪᒋᑕᐃᐧᐣ ᑭᐡᐱᐣ ᑭᑭᒪᑲᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ - ᑎᐸᑕᒪᑫᐃᐧᐣ ᑕᑕᑲᐧᐣ ᐊᐱ 

ᐅᓇᒋᑲᑌᐠ) 

• ᐅᓇᑯᓂᑲᐣ ᐅᒥᓂᑯᐣ ᐅᐣᑌᕑᐃᔪ ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᒋᓇᓇᑲᒋᑐᐨ ᑭᐡᐱᐣ ᑲᑭᑲᑫᐧᑌᓇᓂᐊᐧᐠ ᐁᑲ ᒪᔭᑦ 

ᐃᔑᓇᑲᐧᓄᑫᐧᐣ ᐊᔕ ᐅᐣᑌᕑᐃᔪ ᐅᑭᒪᐅᓂᐠ ᑲᑭᐅᒋᔕᐳᓂᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᒋᒪᒋᒋᑲᑌᐠ. ᐁᒪᐧᔦ 

ᐅᐣᑌᕑᐃᔪ ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᐸᑭᑕᔓᐊᐧᒋᑫᐊᐧᐨ, ᐊᐁᐧ ᑭᒋᐅᑭᒪ ᐃᐧᐣ ᓂᐢᑕᑦ ᑕᑲᑫᐧᑌᐧ 

ᒋᒥᓇᐧᒋᑲᑌᓂᐠ ᑲᑭᔕᐳᓂᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᒋᔕᐳᓂᑲᑌᐠ ᑲᑫᐧᑌᐃᐧᐣ. ᑭᐡᐱᐣ ᐁᑲ 

ᑭᑭᔑᓇᑯᒧᒋᑲᑌᐠ ᒥᓇᐧᒋᑫᐃᐧᐣ ᓂᑯᑕᐧᓱᐱᓯᑦ ᐅᒋᒋᓭᐠ, ᐅᐣᑌᕑᐃᔪ ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᑕᐃᑭᑐᐊᐧᐠ 

ᐅᐁᐧ ᑲᑫᐧᑌᐃᐧᐣ ᒋᔕᐳᓂᑲᑌᐠ.  

• ᓂᑲᑫᐧᑌᐧᒥᐣ ᒋᑭᓇᐣᑭᒋᑲᑌᐠ ᒪᐊᐧᐨ ᐊᒋᓇ ᑲᐃᑲᐧᑌᐠ ᒋᐱᒥᑭᑲᑌᐠ ᒥᓂᑯᐠ ᓂᑯᑕᐧᓱᐱᓯᐠ ᐊᑯᓇᐠ ᓴᐣᑲᓱᐱᓯᑦ. ᐅᐁᐧ 

ᑲᑫᐧᑌᐧᐃᐧᐣ ᑕᐅᒋᑕᒪᑫᒪᑲᐣ ᓄᒪᑫ ᒋᐱᒥᑲᒧᐊᐧᐨ ᒥᓇ ᒋᓇᑯᒥᑐᐊᐧᐨ ᒥᓇᐧᒋᑫᐃᐧᓂ ᒪᐧᔦ ᐅᐣᑌᕑᐃᔪ ᐅᑭᒪᐅᓂᐠ 

ᑭᒋᐅᓇᔓᐁᐧᐃᐧᑭᒪᐠ ᑭᔕᑯᓂᑫᐊᐧᐨ. 

2. ᑲᑫᐧᑌᐧᐃᐧᐣ ᒋᓂᑲᑌᓂᑲᑌᑭᐣ ᐅᓇᑯᓂᑲᓇᐣ ᒥᓇ ᑲᑲᑫᐧᑌᐧᓇᓂᐊᐧᐠ ᒥᓇᐧᒋᑲᐣ ᒋᐊᔑᑕᑌᑭᐣ ᐃᒪ ᐅᓇᑯᓂᑲᓂᐠ 

ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ ᒣᑲᐧᐨ ᐊᔭᐊᐧᐣ ᓂᐦᓯᐣ ᐅᓇᑯᓂᑲᓀᓴᐣ ᐅᒪ ᑲᓂᒪᓯᓇᐦᐃᑲᑌᑭᐣ:  

• ᒥᓂᑯᐠ ᑲᐸᑭᑎᓂᑲᑌᐠ ᑫᐱᒥᑭᑲᑌᐠ ᒧᐡᑭᓀᐱᐦᐃᑫᐃᐧᐣ ᐃᒪ ᐸᑫᐱᐦᐃᑲᓀᓯᐠ 12(2) 

• ᑲᑕᐃᐧᓂᑲᑌᐠ ᐊᓯᓂᑫᐃᐧᐣ ᒥᓇ ᑫᓂᑭᐸᐦᐃᑲᑌᐠ ᐅᓇᒋᑲᐣ 

• ᐊᐧᓴ ᑭᐁᐧᑎᓄᐠ ᑲᔭᓂᒧᒋᑲᑌᐠ 

ᓂᑲᑫᐧᑌᐧᒥᐣ ᒋᓂᑲᑌᓂᑲᑌᑭᐣ ᐅᓇᑯᓂᑲᓀᓴᐣ ᒥᓇ ᒋᔑᒪᒪᐃᐧᓂᑲᑌᑭᐣ ᐃᒪ ᐯᔑᐠ ᐅᓇᑯᓂᑲᓂᐠ ᑫᐃᔑᓇᐦᐃᓭᐠ. ᐅᐁᐧ 

ᐊᐣᒋᒋᑫᐃᐧᐣ ᑕᐅᒋᐁᐧᐣᒋᓭ ᒥᓇ ᐸᔭᑌᓂᓯᑕᐃᐧᑲᐧᐣ ᐅᓇᑯᓂᑲᐣ. 

3. ᒋᑭᒪᒥᑎᓀᑕᑲᐧᐠ ᒋᐊᐣᒋᓂᑲᑌᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ ᑫᑭᐅᒋ ᓂᓯᑕᐃᐧᓂᑫᒪᑲᐠ ᑕᓇᐱᐃᐧᓂᐠ, 

ᐊᓂᔑᓂᓂᑲᐠ ᒥᓇ ᐅᑭᒪᐅᐣ ᐅᑲᓇᐊᐧᐸᒋᑫᑕᒪᑫᐃᐧᓇᐣ 

ᐅᐁᐧ ᐊᐣᒋᒋᑫᐃᐧᐣ ᑕᑭᐃᓇᓄᑭᒪᑲᐣ: 

• ᒋᐅᒋᑕᒪᑫᒪᑲᐠ ᔓᓂᔭᑫᐃᐧᐣ ᐁᐧᑎ ᐊᐧᓴ ᑭᐁᐧᑎᓄᐠ ᒋᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ ᒋᓇᓇᑕᐃᐧ ᑭᑫᒋᑲᑌᐠ ᐊᓂᐣ 

ᑫᑭᐃᔑᒥᓄᓭᑭᐸᐣ ᒋᑭᑭᓇᐊᐧᐸᒋᑲᑌᑭᐣ ᑫᑲᓇᐁᐧᒋᑲᑌᑭᐣ ᓇᐣᑕ ᑫᑕᓇᓄᑭᓇᓄᐊᐧᐠ, ᒥᓇ ᑫᐃᔑᒥᓇᐧᔑᑭᐸᐣ 

ᒋᔑᐊᐧᐁᐧᓇᒋᑲᑌᑭᐣ ᐅᓀᐧᓂᐊᐧᐣ ᑭᑭᓇᐊᐧᐸᒋᑫᐃᐧᓇᐣ 

• ᒋᐃᐧᒋᒋᑲᑌᐠ ᐅᐣᑌᕑᐃᔪ ᐊᐦᑭᐠ ᒋᒪᐡᑲᐃᐧᓯᒪᑲᐠ ᐊᓄᑭᐃᐧᐣ ᑲᐅᒋᔓᓂᔭᑫᒪᑲᐠ ᐊᐦᑭᐠ ᐯᑭᐡ ᑲᐱᒥᑲᓇᐁᐧᑕᑲᐧᑭᐣ 

ᐊᓂᔑᓂᓂ ᑲᑭᒋᓀᑕᐠ ᐊᐦᑭᐃᐧᑫᑯᓇᐣ ᒥᓇ ᐊᐦᑭᐃᐧ ᑲᓇᐁᐧᒋᑫᐃᐧᓇᐣ 

• ᒋᐅᒋ ᓂᓯᑕᐃᐧᓇᑲᐧᐠ ᐊᓂᐣ ᑫᐃᔑ ᐅᓇᒋᑲᑌᐠ ᒪᒪᐃᐧ ᑲᓇᐊᐧᐸᒋᑫᐃᐧᐣ ᒥᓇ ᑕᔑᑭᐡᑭᑲᑌᐊᐧᐣ ᒋᐃᐧᑕᓄᑭᒥᑎᒪᑲᑭᐣ 

ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ ᐅᐣᑌᕑᐃᔪ ᐅᑭᒪᐅᐣ 

• ᑕᐃᐧᒋᒋᑲᑌ ᑫᑭᐅᒋ ᒪᒋᓂᐡᑲᒪᑲᐠ ᔓᓂᔭᑫᐃᐧ ᒪᒋᑕᐃᐧᓇᐣ ᐁᐧᑎ ᐊᐧᓴ ᑭᐁᐧᑎᓄᐠ ᒋᓂᑲᑌᓂᑲᑌᑭᐣ ᑎᐸᑕᒪᑎᐃᐧᓇᐣ 

ᐃᒪ ᐊᓄᑭᐃᐧ ᒪᒋᒋᑫᐃᐧᓇᐣ ᐁᑲ ᑲᐃᔑᑕᑲᐧᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ 

• ᒋᓂᓯᑕᐃᐧᓂᑫᒪᑲᐠ ᐊᓂᔑᓂᓂᐊᐧᐠ ᓇᓇᑲ ᐅᑭᑫᑕᒪᐃᐧᓂᐊᐧ ᒥᓇ ᐅᓂᓯᑕᐁᐧᑕᒧᐃᐧᓂᐊᐧ ᒥᓇ 

ᑲᐃᔑᐱᒥᐊᐧᐃᐧᒋᑐᐊᐧᐨ ᐃᒪ ᐃᓀᑫ ᑕᓇᐱᐃᐧᓇᐣ ᑲᐅᒋᒪᒪᐃᐧ ᐊᓄᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ 

• ᐁᑲ ᑫᐃᔑᔭᓂᒪᑌᐠ ᒋᓇᒋᑲᑌᐠ ᐅᐁᐧ ᐅᓇᑯᓂᑲᐣ 



ᒪᓯᓇᐦᐃᑲᓇᐣ ᑲᑭᔭᐸᑕᑭᐣ 

ᑲᐃᐧᐊᐣᑕᓯᓇᐦᐃᑲᑌᑭᐣ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 ᐸᑫᐱᐦᐃᑲᓇᐣ  

ᑲᑭᐊᓂᔑᓂᓂᒧᐃᐧᐱᐦᐃᑲᑌᑭᐣ (ᒪᐡᑭᑯᒧᐃᐧᐣ, ᐊᐱᑕᒪᐡᑭᑯᒧᐃᐧᐣ, ᐅᒋᐯᐧᒧᐃᐧᐣ.) 

ᑯᑕᑭᔭᐣ ᐸᑲᐣ ᑫᐅᑎᓂᑲᑌᑭᐣ ᒪᒪᑕᐊᐧᐱᑯᐠ 

Far North Act, 2010 

Far North Land Use Planning Initiative 

O. Reg. 3/16 Minister’s Order 

O. Reg. 117/11 Prohibited Developments: Opening a Mine 

O. Reg. 21/11 Description of the Far North 

ᑯᑕᑭᔭᐣ ᐊᐦᑭᐃᐧ ᐱᑎᑫᓯᓇᐦᐃᑫᐃᐧᐣ ᐅᐣᑌᕑᐃᔪ ᐃᐧᑕᒪᑫᐃᐧᓇᐣ (ᑲᐸᑭᑎᓂᑲᑌᑭᐣ)  

013-4734 - Proposal in support of the province’s review of the Far North Act 

ᒪᓯᓇᐦᐃᑫᐃᐧᑲᒥᑯᐣ 

Ministry of Natural Resources and Forestry 

Far North Branch 

1st Floor, 421 James St S, Thunder Bay, ON P7E 2V6 

ᑫᑲᓄᓂᐨ 

Amy Smart 

A/ Program and Planning Manager, Far North Branch 

farnorthfeedback@ontario.ca 

https://www.ontario.ca/laws/statute/10f18?search=Far+North+Act
https://www.ontario.ca/page/far-north-land-use-planning-initiative
https://www.ontario.ca/laws/regulation/160003
https://www.ontario.ca/laws/regulation/110117
https://www.ontario.ca/laws/regulation/110021
https://ero.ontario.ca/notice/013-4734
mailto:farnorthfeedback@ontario.ca

